
no te reo o Taranaki. Me whai hoki i
nga tuhinga tawhito, i te reo 6 mua.

He oti ano he korero wawahi enei, hei nga tau
e heke mai nei te roanga atu o te hua o
Matariki. Kia tu nga hui, kia torona nga
pahake, kia tirohia nga tuhinga, kia kohia nga
korero, koia e tutuki ai.

Ka noho te hanga o te puna reo, raua tahi ko
te hanga o te puna roimata. Ko nga mate e
ono era i kawea ki nga ra nui nei. Ara ano
hoki ko te tuatoru o nga puna, he puna
korero na Te Pou Taki Korero i ta, na Sean
Pohau Ellison ikohi. Ka mihi te kainga kite
Wharekura hou (64) mo Parihaka. Ka ahu
tauira atu te Wharekura a Pohau kite
wharekura o te Puna Reo. Ka kikokiko i a ia
nga korero mo Parihaka, ka kikokiko i a ia
nga wawata mo Te Puna Reo ki nga korero o
tana pukapuka, te reo o Taranaki.

Kati, ka mihi ki a Ratu Tibbie, koutou ko to
tira o Te Pou Taki Korero i te aronga mai ki
nga korero o Parihaka. Tena koe Pohau
Ellison, ko tau mahi na he mata tuatahi kite
puna reo. Te mutunga iho, tena koutou
Hami, Sharon, Karaitiana, tena koutou i te
taenga-a-tinana mai, kia kitea koutou e te
kainga, kia rongo hoki koutou i te reo o te
kainga e kawea ana i nga ra tapu nei.

“Pupu ake te puna roimata,
Pupu ake te puna korero,

E pupu ake ai te Puna Reo.”

Te Puna Reo ki Ngāi Tahu Nā Charisma Rangipunga

No tera tau i whakaturia ai te Puna
Reo o Ngai Tahu.

He timatanga hei whakatinana i nga
tumanako a Te Taura Whiri mete iwi
whanui, kia hanga he papakupu reo
Maori.

Ko Tamati Te Hau kei te Puna Reo,
hei kairangahau mo te papakupu.

Engari ko te kaupapa matua a te
Puna Reo ki Ngai Tahu, ko te
whakatinana i nga hiahia, i nga
wawata, i nga tumanako o ia
Runanga Papatipu, o ia Runanga
Papatipu o te iwi whanui o Ngai
Tahu, kia ora ano ai te reo Maori me

ona tikanga i 6 ratou kainga.
I runga i tera, ka tukua te karanga a
Ngai Tahu,

“Kotahi mano kaika,
kotahi mano wawata!”

Hei pepeha, hei karakia hoki ma
Ngai Tahu. A, ko te moemoea hei te
tau rua mano, rua tekau ma rima,
(2025), kua kotahi mano nga
whanau korero Maori o Ngai Tahu!
Na reira i tenei wa ko te tino mahi a
te Puna Reo ki Ngai Tahu, he kimi
ara, kia tutuki pai te wawata nei.

He maha nga ara kei te whaia e te
Puna Reo i tenei wa tonu.Kei te

whakatu wananga reo, kei te hanga
mahere rautaki, kei te rangahau i nga
reo motuhake o te iwi. He mahinui
kei mua i a matou, te iwi o Ngai
Tahu, kite whakaora ite reo Maori ki
konei, engari ma te mahi tahi, ma te
whakaaro kotahi, ma nga ara katoa,
ka taea, me taea! Ma Ngai Tahu ano
e pikau, kia puawai ano te reo o kui
ma, o koro ma.

Ko Charisma Rangipunga me Tāmati Te Hau i te
hui mō te Reo Māori.

